
Ikma’ia Anak’anak Tu Tamasaz

Haiza dau tatini tapudavus tu gaganup bunun, maaqg aipa a tugagaun
bunun tu mastaan magansiap ganup. Musqga tu nii dau aipa magtu pasaduan i
davus.

Haiza tu tas-a ganian, masabag aipa mataisaq haiza tatini madaingazin
tu bunun taqu istaa tu: *“ Uuvaz-az! Saivak aas tas’a tunpu’, amaav pihaan
lutbu suu. gabasin anatupa aas tu malkakamaag, kaa tuza tunpu un
laktanan.” Bibinazin a madaingaza a, minkaila a qaganupa. Kanasia aipa
madaingaz ta tu qalinga mama ki tupu, nitu dau laktanan istaa.

Haiza tu tastuganian, pagudan dau aipa duma bunun i davus. mulumaq
dau ka, lasuun aipa ihaan daan. Minsuma gana tumaz mama istaa
mapundaza haan lukis sinuk, na-ispakaun i augaz istaa. Aupa uka
qaimangsut iskali’luq ki bungu bunun ta, munastu a tumaza siza ki batu.
Kalinluvluvun dau ka minispaskat bununa, tispalkav aipa minuqu, tinquza
aipa tu lakuag sata iska lukis daza ti tu? Lusga dau ka mata usaduan i augaz
tumaz, saduu tu maaq a tumaz a angkus 1 batu na minkalapat 1 lukis. ““ Na
mi’uni qan ata hiap kakaunun intuun? ”Sapsapun istaa ka tunpu ihaan

hubung, katdikusa istaa ka pa’anan tunpu’, sangsangun istaa ka augaz

tumaza, minsumain a maskun namapataz zaku un. Musqga aipa kanatunpu
masangsang i tumaz ta tu bungu. a muqgalgal a tamaz pananastu

mataz. Tupa dau aipa tu, “Alnanaizaq niiaak tan’a madadaingaz ta tu
qalinga, almatazi aak haip ganian.” “Maaq sata miniqumis tu taus’uvaz’azun
I tina a, nanuin a diganin tu masaiv ita vaivivavi tu tamasaz sii taiklas,
kanasia mita bunun nitu mapisihal ikma’ia. Pagpun nitu maqtu minsia ka
sinkuzakuza, pimama’az i diganin sinsaiv mita tu sinpumazav.”

Munastu a gaganup a, sababaiv i inigumisan istaa, mintatulin daingaz
aipa miliskin. Tupa ainpa tu: “nii aak maszang duma bunun tu masaihuu
malkaquma, kasihalan i sinanaipuk. Lauqu nii a diganin masaiv zaku maupa
ti tu tamasaz siin taiklas.” “ A mavi aaak maqansiap malhaqu, ma’asik
manaq? Sia ti ka sinsaiv zaku?.” Paiskatudiip aipa malmananu gaqanup,
niin ququd davus, mispapaskat. Tutuza dau aipa tu min’uniin i mamangan,

kazimaun amin i bunun.

